
 
 

 

Қазақстан Республикасы 

Парламенті Сенатының 

депутаттарына 

(тізім бойынша) 

 
2025 жылғы 29 мамырдағы 

№ 16-13-149 Д/С депутаттық сауалға 

 

Құрметті депутаттар! 

 

Мақта шаруашылығын дамыту мәселелері бойынша депутаттық сауалды 

қарап, келесіні хабарлаймын. 

Саланы дамыту туралы заң жобасын әзірлеуге қатысты 

2021 жылға дейін «Мақта саласын дамыту туралы» Заң қолданыста болды. 

Сонымен бірге, мақта қолхаттары жүйесін және тиісті механизмдерді шамадан 

тыс реттеу, оның ішінде кепілмен қамтамасыз етуге қойылатын шектеулер 

қаржы институттары мен мақта өңдеу кәсіпорындары арасындағы өзара іс-

қимылдың бұзылуына әкеліп, саланың дамуына кері әсерін тигізді. 

Осыған байланысты әкімшілік кедергілерді азайту, инвестициялық 

ахуалды жақсарту және өңдеу ұйымдарының жұмыс істеу жағдайларын азайлату 

мақсатында аталған Заңның 2022 жылдан бастап күші жойылды деп тану туралы 

шешім қабылданды. 

Қазіргі уақытта саланы реттеу «Агроөнеркәсіптік кешенді және ауылдық 

аумақтарды дамытуды мемлекеттік реттеу туралы» Заң және басқа да 

нормативтік құқықтық актілер аясында жүзеге асырылуда. 

Осыны ескере отырып, қазіргі уақытта жеке мамандандырылған заңды 

қабылдау орынсыз деп санаймыз. 

Мақта өнімін сатып алу бойынша тұрақтандыру қорларын құруға 

қатысты 

Тұрақтандыру қорларының жұмыс істеу саясаты өңірлердің тұтыну 

нарығында азық-түлік қауіпсіздігін және бағаның тұрақтылығын қамтамасыз 

етуге бағытталған. 

Басты міндет – бірінші кезекте қажетті әлеуметтік маңызы бар негізгі азық-

түлік тауарларына (нан, тұз, ет, май және т.б.) бағаның өсуіне жедел әрекет ету 

және олардың тапшылығына жол бермеу. 

Мақта өнімі бірінші кезекте қажетті тауарлар қатарына жатпайтындықтан, 

оны сатып алу жөніндегі жеке тұрақтандыру қорын құру орынсыз деп 

есептейміз. 

Шаруалардың несиелері бойынша кейінге қалдыруға қатысты 

«Банктер және банк қызметі туралы» Заңға сәйкес «Аграрлық несие 

корпорациясы» АҚ (бұдан әрі – «АНК» АҚ) банктік операциялардың жекелеген 

түрлерін жүзеге асырады және Ұлттық Банк тарапынан реттеліп, қадағалануға 

тиіс. 

Қарыз алушылардың міндеттемелерін қайта құрылымдау кредиттің 

құнсыздануының факторы ретінде қаралады, ол несиені тәуекелдің үшінші 

деңгейіне көшіруге, кредиттік портфель сапасының нашарлауына және қайта 

қаржыландыру мүмкіндіктерінің шектелуіне алып келеді. Халықаралық 

рейтингтік агенттіктер мен институционалдық инвесторлар (Moody’s, Fitch Ratings, 

Еуропалық инвестициялық банк, AFD) кредиттік портфельдің орнықтылығын қайта 

құрылымдалған несиелердің үлесін ескере отырып бағалайды. 

Соған қарамастан, міндеттемелерді уақтылы орындауға объективті кедергі 

келтіретін мән-жайлар және оларды өтеу перспективалары болған жағдайда, 

«АНК» АҚ мерзімді айыппұл санкцияларын төлеу мерзімдерін кейінге қалдыру 

мүмкіндігін қоса алғанда, қарыз алушылардың кейінге қалдыруды ұсыну туралы 

өтініштерін өңірлік өкілдіктер арқылы қарайды. 

Бұдан басқа, «Бәйтерек» ҰБХ» АҚ-ның қаржы институттары жыл сайын 

несиелердің, оның ішінде табиғи және төтенше жағдайларға байланысты 

несиелердің мерзімін ұзарту жұмысын жүргізуде. 
Анықтама: 2024 жылы 675 млн теңге сомасына, 2023 жылы 56 млрд теңгеден астам 

сомаға несиелер ұзартылды. 

Мақта кластерін құруға және саланы дамыту бағдарламасын әзірлеуге 

қатысты 

Саланы қолдау мақсатында Жеңіл өнеркәсіпті дамыту жөніндегі 

2022 – 2025 жылдарға арналған жол картасы, сондай-ақ Мақта-тоқыма кластерін 

құру жөніндегі жол картасы іске асырылуда. 

Аталған құжаттар шеңберінде келесі мемлекеттік қолдау шаралары 

көзделген: технологиялық жабдыққа жұмсалған шығындардың 40 %-ына дейін 

өтеу (жылына 60 млн теңгеге дейін), мемлекеттік сатып алуда жеңіл өнеркәсіп 

тауарларына ұлттық алып қою режимін екі жыл мерзімге енгізу, «Өнеркәсіпті 

дамыту қоры» АҚ арқылы жылдық 3 %-ға дейінгі мөлшерлемемен жеңілдетілген 

кредиттер беру, «Өнеркәсіптік саясат туралы» Заң аясында кепілді өткізуді 

қамтамасыз ететін оффтейк-келісімшарттар жасасу. 

Отандық кәсіпорындардың сыртқы нарықтарға өнімдерін ілгерілету 

мақсатында қаржылық және қаржылық емес қолдау шаралары көзделген, оның 

ішінде консультация беру, сүйемелдеу, көлік шығындарын өтеу және т.б. 

Аталған шараларды іске асыру аясында бірқатар ірі инвестициялық 

жобаларды іске қосу жоспарлануда, атап айтқанда «Global Textile Turkistan» 

ЖШС – мақта талшығын, сұр және боялған мата, трикотаж өндірісі, іске қосу 

мерзімі – 2025 – 2027 жылдар, инвестициялар көлемі – 20,7 млрд теңге, 2000 

жұмыс орны құрылады. 

Сондай-ақ «TST Jetisay Textile» ЖШС иіру, тоқу және тігін фабрикаларын 

салуды жоспарлап отыр, іске асыру мерзімі – 2025 – 2027 жылдар, инвестициялар 

– шамамен 41,5 млн АҚШ доллары, 250 жұмыс орны. 

«Kazakhstan LIHUA» ЖШС мақтаны өсіруден бастап дайын өнім шығаруға 

дейінгі толық циклды жобаны іске асыруды көздеп отыр, оның шеңберінде  

2000-нан астам жұмыс орнын құру жоспарлануда. 

Саланы одан әрі дамыту үшін кластерлік тәсілді және технологиялық 

жаңғырту шараларын күшейте отырып, Жаңа тоқыма өнеркәсібін дамыту 

жөніндегі 2026 – 2030 жылдарға арналған жол картасын әзірлеу көзделуде. 

Мақта саласының тиімділігін арттыру мақсатында Селекция және тұқым 

шаруашылығын дамыту жөніндегі 2024 – 2028 жылдарға арналған кешенді 

жоспар аясында селекциялық бағдарламаларды қаржыландыруды 1,5-тен 7,5 

млрд теңгеге дейін ұлғайту, 9 ғылыми-техникалық жобаны іске асыру, оның 

ішінде мақта селекциясын және бастапқы тұқым шаруашылығын, жабдықты 

жаңарту және шетелдік ұйымдарды тарта отырып, мамандар даярлау, Түркістан 

облысында мақта тұқымы зауытын жаңғырту (қуаты – жылына 1,5 мың тонна, 

пайдалануға беру – 2025 жылдың соңы) шаралары көзделген. 

Осылайша, қабылданып жатқан шаралар нормативтік құқықтық 

қамтамасыз етуді, инвестициялық қолдауды, кластерлік инфрақұрылым құруды 

және тұқым шаруашылығын дамытуды қоса алғанда, мақта саласын кешенді 

дамытуға бағытталған. 

 

 

О. Бектенов 

 

 

 

 

 

 

 

 

 

 

 

 

Орын. Тұрғалиев А.А. 

Тел. 74 53 51 

Тізім 

 

М.ҚАДЫРБЕК 

Ә. БЕКТАЕВ 

А. САТВАЛДИЕВ 

А. ҚАПБАРОВА 

 


